
Inaak tu lumaq

Haiza ca sintusau takigabasang, maupa ta ca sinpatas: mantan
manau’az ca lumaq naak, maningzav, pakadaidaz cin taiklac, pakadaidaz ca
maitaca’n aluskunan, icia tamatina tu daidaz tamasaz, qaltu uka manau’az tu
pinpuaqan...Maca tang’a sintusauc diia, piscacalpun ca isang nak.

Cia qudasnanaz cin qudasnaua’z ca maqaipu zakun, tupa ca
qudasnaua’z taqu zakun: utu ithan naak dusa tu gamisan, maupa ni ca tina
naak asa ihaan ludun miqumic, mudan maipa Taihuku kukuza, ni asa
mucugias han acang. Utu ihan naak nuun tu gamisan, laupan azak na
munhan sipulan masipul, munhan ludun ca tama naak kacui, sinangu’an sala
kukuza, ungzav sangalgal han ludun hungku, nii tu mucugais. Mantan
macalpu sala ca qudas naak, maupa muaz tasa ca bananaz uva’az qudas
naak, anagat cia qudasnanaz cin qudasnaua’z ca maqgaipu zakun.

Mantan madaidaz zakun ca qudasnanaz cin qudasnaua’z, daqanin
mumuskun zakun sadu hagail, bubuntu amin taqu zakun mapatas, maca nitu
ugancaipan na, musu ca qudasnaua’z naak patunpaklic macingav 1 tataqu
naak, asa pancaani aminun tungan ca simpatas, na magtuin azak maun

gaising.

Maca qudasnaua’z naak magasmav munhan kiukai’, taquan cia azak
icia saishu tu sinbazbaz, tupatu: nitu patangqai’iu’, nitu tangqai’iu’, nitu
mapindikla is bunun, nitu sikaan is lumaq i bunun; ma’incun zakun tu asa tu
magasmav pisganciap, asa magasmav kuzakuza, asa cia ganciap ca kilimun,
asa tu latuza is sintaqu qalinga saishu. cia nai ti ca qailicun qudasnaua’z
istataqu zakun.

Anaga, cia madadaingaz ca saipuk is tastulumg, cia qudasnanaz cin
qudasnaua’z ca maupa inaak tu tamatina, nanu azam pakadaidaz muskum
migumic, misna tingmut sauhan sanavan manahip kuzakuza. Dupa amin ca
tataqu tu asa tanga’ icia qudasnanaz cin qudasnaua’z tu sintaqu, asa

matamasaz masipul, na pinahip pi qudas naak.

